
NATIJALARI 

Annotatsiya. Ushbu ishda an'anaviy quyosh quritgich qurilmalarining shaffof polietilen qoplama 

bilan qoplangan qismlarida, oddiy plyonka va funksional keramika kompozit plyonka materiallarini 

qo'llagan holda, majburiy konveksiya asosida pomidor mahsulotini quyosh energiyasidan foydalanib 

quritish uchun tajriba tadqiqotlarining natijalari keltirilgan. Bunda tajriba tadqiqotlari bir xil muhitda va 

qurilmalarning geometrik o'lchamlari bir-biriga teng bo'lgan qurilmalarda o'tkazilganda, quritiladigan 

pomidor mahsulotining soatlik massa o`zgarishlari o`lchab borilgan. Shuningdek, qurilmaga kiruvchi havo 

oqimining S=0.2 m
2
 va S=0.04 m

2
 ga teng yuzalarda quritish jarayoning o‘zgarishi o‘rganilgan. Tajribalar 

natijasida funksional keramika kompozit plyonka materialli quyosh quritgich qurilmasida quritish tezligi 

oddiy plyonkaga nisbatan yuqori ekanligi aniqlangan.  

Kalit so'zlar: quyosh quritgich qurilmasi, pomidor, funksional keramika kompozit plyonka, harorat, 

massa, konveksiya, shamol tezligi, radiatsiya. 

 

РЕЗУЛЬТАТЫ ЭКСПЕРИМЕНТАЛЬНЫХ ИССЛЕДОВАНИЙ СОЛНЕЧНЫХ 

СУШИЛОК ПРИНУДИТЕЛЬНОЙ КОНВЕКЦИИ 

 

Аннотация. В работе представлены результаты экспериментальных исследований по 

солнечной сушке томатной продукции на основе принудительной конвекции в частях, покрытых 

прозрачным полиэтиленовым покрытием, с использованием простых пленочных и функциональных 

керамических композиционных пленочных материалов. При этом измеряли часовые изменения массы 

сушеного томатного продукта при проведении экспериментальных исследований в одной и той же 

среде и в устройствах с одинаковыми геометрическими размерами. Также было изучено изменение 

потока воздуха, поступающего в устройство в процессе сушки на поверхностях S=0,2 м
2
 и S=0,04 

м
2
. В результате экспериментов установлено, что скорость сушки солнечной сушилки с 

функциональным керамическим композиционным пленочным материалом выше, чем у обычной 

пленки. 

Ключевые слова: солнечное сушильное устройство, помидор, функциональная керамическая 

композитная пленка, температура, масса, конвекция, скорость ветра, радиация. 

 

RESULTS OF EXPERIMENTAL RESEARCH IN FORCED CONVECTION SOLAR 

DRYERS 

 

Abstract. This work presents the results of experimental studies for solar drying of tomato products 

based on forced convection in parts covered with transparent polyethylene coating, using simple film and 

functional ceramic composite film materials. In this case, the hourly mass changes of the dried tomato 

product were measured when the experimental studies were carried out in the same environment and in 

devices with the same geometric dimensions. Also, the change of the air flow entering the device in the 

drying process on surfaces equal to S=0.2 m
2
 and S=0.04 m

2
 was studied. As a result of the experiments, it 

was found that the drying speed of the solar dryer device with the functional ceramic composite film material 

is higher than that of the ordinary film. 

Key words: solar dryer device, tomato, functional ceramic composite film, temperature, mass, 

convection, wind speed, radiation. 

Kirish. An‘anaviy yoqilg'ilar global energiya tizimlarining o'zagi bo'lib, transport kemalaridan tortib 

butun sanoat tarmoqlarigacha bo'lgan hamma narsani quvvatlantiradi. So'nggi 200 yil ichida dunyo bo'ylab 

qazib olinadigan yoqilg'i iste'moli 1300 baravar oshdi. Olimlarning so'nggi hisob-kitoblarga ko'ra, bizda 

taxminan 132 yilga yetadigan ko'mir, taxminan 47 yil ichida tugaydigan neft va tabiiy gaz tugashiga 90-120 

yilda tugaydigan tabiiy gaz zaxiralari mavjud [1]. Shu sababdan, hozirgi zamonda oziq-ovqat va energiya 

xavfsizligi dunyo hamjamiyati oldida turgan ikkita asosiy muammodir. Agro-oziq-ovqat mahsulotlari dunyo 

miqyosida eng ko'p yetishtiriladigan va iste'mol qilinadigan mahsulotlardir [2]. Biroq, marketing va iste'mol 

o'rtasida qishloq xo'jaligi mahsulotlarining hosildan keyingi yo'qotishlari 20% dan 50% gacha o'zgarib 

turadi. Misol sifatida, pomidor tez buziladigan oziq-ovqat mahsuloti bo'lib, o'rim-yig'imdan 2-3 kun o'tgach 

yomonlasha boshlaydi, taxminan 45,32% [3]. Efiopiyaning Dugda-Veda shahrida pomidor yetishtirish va 

hosildan keyin nobud bo‗lishini dalada baholash natijalari shuni ko‗rsatdiki, ta‘minot zanjiri bo‗ylab 

pomidorning o‗rim-yig‗imdan keyingi nobud bo‗lishi yig‗im-terimdan boshlab 38,7 foizni tashkil etadi va 

boshqa zanjirlar bo‗ylab, shu jumladan tashish, saqlash, chakana sotish va qadoqlash paytida sodir bo‗ladi 

[4]. Meva, sabzavotlar va ularning mahsulotlarini quritish saqlash barqarorligini oshirish, tashish og'irligini 

kamaytirish va qadoqlash talablarini minimallashtirish uchun quritiladi [5]. Biroq, quritish jarayonida 

mahsulotning sifat ko'rsatkichlarida o'zgarishlar mavjud [6]. Shuning uchun u mahsulot sifatiga eng kam 

zarar etkazadigan tarzda amalga oshirilishi kerak [7].  Quritish ko'p yillar davomida saqlash vositasi sifatida 

ishlatilgan va bu jarayon pomidorni iste'mol qilish uchun ishlatishning muqobil usulini ta'minlaydi [8] 

Turli xil quyosh quritgichlari yordamida oziq-ovqat mahsulotlarini quritish jarayonlarini baholash 

uchun eksperimental va yarim empirik turli xil matematik tenglamalar taklif qilingan [9-12]. Qishloq 

xo‘jaligida mahsulotlarni quritishning eng muhim ko'rsatkichlaridan biri energiya sarfi va quritish 

samaradorligidir. Bir qator ilmiy tadqiqotlarda qishloq xo'jaligi mahsulotlarini quritish uchun quritgich 

qurilmalari ichidagi havoning oqimi va issiqlik energiyasi asosiy omil ekanligi isbotlangan [13-15].  

Eksperimental qurilmaning o’lchamlari. Tajriba uchun tayyorlangan qurilmaning asosiy 

parametrlari 1-jadvalda keltirib o‘tilgan. Tajriba uchun 2 ta bir xil qurilma tayyorlangan bo‘lib, har ikki 

qurilma ham yerdan 1.2 m balandlikdagi stol ustida ventillyator o‘rnatilgan tomoni sharqqa, havo kirish 

tuynugi esa g‘arbga qaratilgan holda va bir-biriga soyasi tushmaydigan qilib joylashtirilgan. Bu qurilmalarga 

oddiy polietilen hamda funksional keramika kompozit polietilenlar qoplangan bo‘lib, quyosh nurlari 

to`g`ridan to`g`ri shaffof polietilen plyonkaga tushib, undan qurilma ichiga o`tadi va qurilma ichiga 

joylashtirilgan mahsulot hamda havoni qizdiradi. Natijada mahsulot ichidagi namlik energiya oshishi 

hisobidan bug`lana boshlaydi. Mahsulot tarkibidan ajralib chiqqan namlik qurilma ichidan majburiy 

konveksiya asosida havo ventillyatori yordamida tashqi muhitga chiqarib yuboriladi. Qurilmaning shu tarzda 

ishlashi natijasida, qurilma ichidagi mahsulot quritiladi.   

 

1-jadval.  

Tajriba qurilmasining texnik parametrlari 

 

Qurilmaning maksimal balandligi 0.6 m 

Yon devorining balandligi 0.4 m 

Pol qismining yuzasi 1.2x0.8 m
2
 

Bitta qurilma uchun ishlatilgan plastik quvur 

uzunligi 

16.5 m 

Plastik quvurning tashqi diametri 25 mm 

Plastik quvurning ichki diametri 20 mm 

Havo ventillyatorining o‘lchami 0.15x0.15 m 

Havo ventillyatorining quvvati 48.4 Vt (U=220 V, I=0,22 A. 1500 ayl/minut) 

1-rasm. Eksperimental qurilmalarning tajriba jarayonidagi umumiy ko'rinishi 

 

Tajriba natijalari va muhokamalar. Qurilmalarda 03-04.09.2022 hamda 08-09.09.2022 kunlarida 

quyidagicha tajriba tadqiqotlari o`tkazilgan (1-rasm). Oddiy plyonka va funksional keramika kompozit 

plyonka materiallari bilan qoplangan qurilmalarda massasi 300 grammdan bo`lgan bir xil qalinlikda kesilgan 

MADERA navli pomidor mahsuloti pol yuzasidan 30 sm masofa balandlikda joylashtirilgan. Qurilmalar 

ichidagi pomidor mahsuloti massasining har soatda o`zgarishi o‘lchab borilgan. 03-04.09.2022 da gi 

tajribada havo kirishi uchun qurilmaning to‘rt tomoni pastki qismidan 5 sm dan ochiq qo‘yilgan. Bunda havo 

kiradigan umumiy yuza S=4x0.05=0.2 m
2
 ga teng bo‘lgan. 08-09.09.2022 da gi tajribada havo kirishi uchun 

qurilmaning g‘arbiy pastki tomonidan 5 sm ochiq qo‘yilgan. Bunda havo kiradigan umumiy yuza 

S=0.8x0.05= 0.04m
2
 ga teng bo‘lgan. 

Qurilmalarda 3-4 va 8-9.09.2022 da olingan har soatlik pomidor massasining o`zgarish natijalari 2-5 – 

rasmlarda diagramma shaklida keltirilgan. 

2-rasm. Qurilmalarda pomidor massasining 

soatlik o`zgarishi (03.09.2022) 

1- Oddiy plyonka, 2- Funksional keramika 

kompozit plyonka 

3-rasm. Qurilmalarda pomidor 

massasining soatlik o`zgarishi (04.09.2022) 

1- Oddiy plyonka, 2- Funksional keramika 

kompozit plyonka 

4-rasm. Qurilmalarda pomidor massasining 

soatlik o`zgarishi (08.09.2022) 

1- Oddiy plyonka, 2- Funksional keramika 

kompozit plyonka 

5-rasm. Qurilmalarda pomidor 

massasining soatlik o`zgarishi (09.09.2022) 

1- Oddiy plyonka, 2- Funksional 

keramika kompozit plyonka 

 

Qurilmalarda tajriba olish 03.09.2022 yil soat 8
00

 da boshlangan va 04.09.2022 yil soat 15
00

 gacha 

davom etgan.  Bunda qurilmaga kiruvchi havo oqimi yuzasi S=0.2 m
2
 ga teng bo‘lib, quritiladigan pomidor 

mahsulotining massasi 300 grammni tashkil qilgan. Pomidor massasining har soatlik o‘zgarish natijalari 2- 

va 3-rasmda keltirilgan. 03.09.2022 soat 20
00 

da oddiy plyonkali qurilmada pomidor massasi 54.5 gramm 

qolgan bo`lsa, funksional keramika kompozit plyonkali qurilmadagi pomidor massasi 47 gramm, 04.09.2022 

soat 15
00

 da oddiy plyonkali qurilmada 21 gramm, funksional keramika kompozit plyonkali qurilmada 18 

gramm mahsulot qolgan. 

6-rasm. Qurilmalarda tushadigan quyosh 

radiatsiyasining soatlik o`zgarishi 

7-rasm. Shamol tezligining soatlik 

o`zgarishi 

Qurilmalarda 2-tajriba olish 08.09.2022 yil soat 8
00

 da boshlangan va 09.09.2022 yil soat 14
00

 gacha 

davom etgan.  Bunda qurilmaga kiruvchi havo oqimi yuzasi S=0.04 m
2
 ga teng bo‘lib, quritiladigan pomidor 

mahsulotining massasi 300 grammni tashkil qilgan. Pomidor massasining har soatlik o‘zgarish natijalari 4- 

va 5-rasmda keltirilgan. 08.09.2022 soat 20
00 

da oddiy plyonkali qurilmada pomidor massasi 79 gramm 

qolgan bo`lsa, funksional keramika kompozit plyonkali qurilmadagi pomidor massasi 54 gramm, 09.09.2022 

soat 15
00

 da oddiy plyonkali qurilmada 24 gramm, funksional keramika kompozit plyonkali qurilmada 19 

gramm mahsulot qolgan. 

Qurilmalarda 03-04.09.2022 hamda 08-09.09.2022 kunlarida tajriba olish jarayonida quyosh 

radiatsiyasining o`zgarishi, tashqi muhitning shamol tezligi, namlik va harorati har soatda o‘lchangan va 6-9 

rasmda keltirilgan. 

8-rasm. Tashqi namlikning soatlik o’zgarishi. 

8 10 12 14 16 18 20

20

22

24

26

28

30

32

34

36

38

T
e

m
p

e
ra

tu
ra

, 
o
C

Vaqt, soat

 03.09.2023

 04.09.2023

 08.09.2023

 09.09.2023

9-rasm. Tashqi haroratning soatlik o’zgarishi 

 

Xulosa. Funksional keramika kompozit plyonkali majburiy konveksiyali quyosh quritgich qurilmasi 

va oddiy plyonkali qurilmalarida bir vaqtning o`zida, quyosh energiyasidan foydalanib tajriba tadqiqotlari 

o`tkazilgan. O`tkazilgan tajriba tadqiqotlarida pomidor mahsulotining qurish tezligi oddiy plyonkali 

qurilmaga nisbatan, funksional keramika kompozit plyonkali qurilmada yuqoriroq ekanligi kuzatildi. Tajriba 

tadqiqot natijalari asosida qurilmalarning foydali ish koeffitsiyentlari hisoblanganda, 1-tajribada 15 %  

atrofida, 2-tajribada 22 % atrofida  ekanligi aniqlangan. 

